
    Ümummilli liderimiz Heydər Əliyev
demişdir: “Hər bir azərbaycanlı öz ana
dilini bilməlidir, bu dildə səlis danışmalıdır.
Və bu dili sevməlidir. Bununla yanaşı, biz
çalışmalıyıq ki, məktəblərimizdə, universi-
tetlərimizdə gənclərimiz bir neçə dil öyrən-
sinlər. Biz artıq dünyaya qovuşmuşuqsa,
dünya birliyinə daxil olmuşuqsa, gərək in-
sanlarımız bir neçə dil bilsinlər”. Ulu öndərin

ideyaları ölkəmizdə, eləcə də muxtar res-
publikada uğurla həyata keçirilir, təhsil müəs-
sisələrində xarici dillərin tədrisi və öyrənilməsi
diqqətdə saxlanılır. 
    Fevralın 15-də Naxçıvan Dövlət Univer-
sitetinin Xarici dillər fakültəsinin yeni tədris
korpusu istifadəyə verilmişdir. 
    Naxçıvan Muxtar Respublikası Ali
Məclisinin Sədri Vasif Talıbov binada yara-
dılan şəraitlə tanış olmuşdur.
    Məlumat verilmişdir ki, zirzəmi ilə birlikdə
4 mərtəbədən ibarət olan tədris korpusunun
zirzəmisində 2 linqafon kabinəsi, 6 auditoriya,
bufet, qarderob və qazanxana yerləşir. Birinci
mərtəbədə 5 auditoriya, tərcümə mərkəzi,
tədris-metodiki mərkəz, İngilis dili və meto-
dika, Roman-german dilləri kafedraları, alman
dili mərkəzi, multimedia otağı, fransız dili
mərkəzi vardır. İkinci mərtəbədə 6 auditoriya,
50 yerlik auditorium, kompüter sinfi, xarici
ölkə ədəbiyyatı kabinəsi, ingilis dili mərkəzi,
İngilis dili və tərcümə kafedrası, dekanlıq,
dekan və dekan müavini otaqları, üçüncü
mərtəbədə isə 7 auditoriya, sinxron tərcümə,
rus, ərəb, fars dilləri mərkəzləri, Rus və şərq
dilləri kafedrası, həmçinin 80 yerlik iclas
zalı istifadəyə verilib. Fakültədə İngilis dili
və metodika, Roman-german dilləri, İngilis
dili və tərcümə, Rus və şərq dilləri kafedraları,
xarici ölkə ədəbiyyatı və 2 linqafon  kabinəsi,
eləcə də “Tədris-metodiki mərkəz”, “Sinxron
tərcümə mərkəzi”, “Fransız dili”, “İngilis
dili”, “Alman dili”, “Rus dili”, “Ərəb dili”,
“Fars dili” mərkəzləri və “Tərcümə mərkəzi”

fəaliyyət göstərir.  
    Xarici dillər fakültəsində İngilis dili müəl-
limliyi, Fransız dili müəllimliyi, Alman dili
müəllimliyi, Rus dili müəllimliyi, Tərcümə
(İngilis-Azərbaycan dilləri), Tərcümə (Ərəb-
Azərbaycan dilləri), Tərcümə (Fars-Azər-
baycan dilləri) olmaqla, 7 ixtisas üzrə 433
tələbə təhsil alır ki, onlardan 6-sı Türkiyə və
Banqladeş vətəndaşıdır. 

    Tədris korpusunda 12 elektron lövhə,
7 proyektor, 112 kompüter quraşdırılmış və
sürətli internetə çıxış təmin edilmişdir. 
    Ali Məclisin Sədri “Universitet” televizi-
yasının ingilis dilində yayımlanan ilk xəbər
buraxılışını izləmişdir.
     Alman-german dilləri kafedrasının müdiri,
filologiya üzrə fəlsəfə doktoru, dosent Məhsəti
Əsgərova minnətdarlıq edərək demişdir: “Muxtar
respublikanın məktəblərində, eləcə də Naxçıvan
Dövlət Universitetində alman dilinin tədrisi
üçün lazımi şərait yaradılmışdır. Kafedramızın
müəllimləri dəfələrlə xarici ölkələrdə treninqlər,
seminarlar, ixtisasartırma kursları keçmişlər.

Onlarla tələbəmiz Almaniya və Fransanın uni-
versitetlərində magistr təhsili alaraq ölkəmizdə
müxtəlif sahələrdə fəaliyyət göstərirlər. Yaradılan
müasir şərait, texnologiyanın ən son nailiyyət-
lərinin tədrisdə tətbiqi, internetin əlçatan olması
məsuliyyətimizi daha da artırır”. 
    İngilis dili və metodika kafedrasının baş
müəllimi Aidə Cəlilzadə təhsilə və gənclərə
göstərilən dövlət qayğısına görə minnətdarlıq

edərək demişdir: “Mən Naxçıvan Dövlət Uni-
versitetinin məzunuyam və qürur duyuram
ki, bir vaxtlar tələbəsi olduğum universitetdə
bu gün müəllim kimi fəaliyyət göstərirəm.
Naxçıvan Dövlət Universiteti də hərtərəfli
dövlət qayğısı sayəsində daim inkişafdadır.
Bu gün ali təhsil ocağında bir-birinin ardınca
istifadəyə verilən tədris binalarının sırasına
Xarici dillər fakültəsi də əlavə olunur. Xarici
dillərin tədrisi üçün ayrıca binanın müəllim
və tələbələrin istifadəsinə verilməsi təhsilə
göstərilən dövlət qayğısının təzahürüdür. Ya-
radılan şərait tədris bazasının gücləndirilməsi
ilə yanaşı, yüksək bal toplayan abituriyentlərin

gələcəkdə ixtisas seçimi zamanı Naxçıvan
Dövlət Universitetinə üstünlük vermələri ilə
nəticələnib. Çalışacağıq ki, bundan sonra da
tədris müasir tələblər səviyyəsində qurulsun”.
    Baxış zamanı bildirilmişdir ki, Sinxron
tərcümə mərkəzində 6 xarici dil üçün tərcümə
xidməti həyata keçiriləcək. 30 istifadəçi üçün
nəzərdə tutulan  mərkəz imkan verəcək ki,
tələbələr dərs zamanı öyrəndikləri nəzəri bi-

likləri burada praktik şəkildə tətbiq etsinlər. 
    Sonra Ali Məclisin Sədri universitetin
professor-müəllim heyəti ilə görüşmüşdür.
    Naxçıvan Dövlət Universitetinin rektoru
Elbrus İsayev çıxış edərək demişdir ki, bu
gün Naxçıvan Dövlət Universiteti ölkəmizin
ali məktəbləri sistemində yüksək nüfuzu, hər-
tərəfli inkişafı, yüksəkixtisaslı kadrların hazır -
lanması sahəsindəki fəaliyyəti ilə seçilir. Uni-
versitetdə inkişaf etmiş ali təhsil müəssisələri
üçün xarakterik olan bütün struktur bölmələr
yaradılmış, “Universitet şəhərciyi” salınmışdır.
Hazırda universitetin əyani və qiyabi şöbələ-
rində bakalavr üzrə 5648, magistratura üzrə
360, doktorantura üzrə 138  və rezidentura
üzrə 52 tələbə təhsil alır. Yaradılmış imkanların
nəticəsidir ki, universitetə əcnəbi tələbə qəbulu
ilbəil artmaqdadır. Hazırda Türkiyə, İran,
Banqladeş, Nigeriya, Pakistan, Özbəkistan,
Rusiya, İraq, Cənubi Koreyadan olan 1029
əcnəbi tələbə universitetdə təhsil alır. Ali təhsil
ocağında 444 müəllim çalışır. Müəllimlərin
3-ü AMEA-nın müxbir üzvü, 19-u elmlər
doktoru, 161-i isə fəlsəfə doktorudur. 2020-ci
il universitetin həyatında yenidənqurma, qu-
ruculuq və abadlıq ili kimi qaldı. Belə ki,
universitetin Xarici dillər fakültəsi yenidən
qurulmuş, Magistratura Mərkəzinin, Memarlıq
və mühəndislik, Təbiətşünaslıq və kənd tə-
sərrüfatı, Konservatoriya, Beynəlxalq müna-
sibətlər və hüquq, Təbiətşünaslıq və Kənd
Təsərrüfatı, Pedaqoji fakültələrinin binalarında,
Tələbə evində, Sosial Xidmət Mərkəzində,

Naxçıvan Dövlət Universitetinin Xarici dillər fakültəsinin 
yeni tədris korpusu istifadəyə verilib

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır Sayı: 31 (23.673)

16 fevral 2021-ci il, çərşənbə axşamı

Xəbər verildiyi kimi, Azərbaycan Respublikasının Prezidenti İlham Əliyev, birinci xanım
Mehriban Əliyeva və qızları Leyla Əliyeva fevralın 14-də Füzuli, Zəngilan, Laçın və Cəbrayıl
rayonlarında olublar. Prezident İlham Əliyev Füzuli rayonunda Azərbaycanın əsas hissəsi ilə
Naxçıvan Muxtar Respublikası arasında birbaşa dəmir yolu nəqliyyat əlaqəsinin yaranmasına
böyük töhfə verəcək Horadiz-Ağbənd dəmir yolu xəttinin təməlini qoyub.

Zəngilan rayonunun Üçüncü Ağalı kəndində dövlətimizin başçısına kənddə icra olunacaq
“ağıllı kənd” layihəsi barədə məlumat verilib. 

Prezident, Silahlı Qüvvələrin Müzəffər Ali Baş Komandanı İlham Əliyev Güləbird kəndində
Azərbaycan bayrağını qaldırıb və çıxış edib. Sonra Prezident İlham Əliyev Həkəri çayı
üzərində yerləşən 8 meqavat gücündə “Güləbird” Su Elektrik Stansiyasının açılışında iştirak
edib, stansiyanı işə salıb.

Sonra dövlətimizin başçısı, birinci xanım və qızları Leyla Zəngilan rayonundakı Bəsitçay
Dövlət Təbiət Qoruğunun ərazisinə gəliblər, erməni qəsbkarlarının işğal altında saxladıqları
dövrdə ekoloji terror törətdikləri qoruqda çinar ağacları əkiblər. Sonra dövlətimizin başçısı,
birinci xanım və qızları Bəsitçaya balıq buraxıblar.

Prezident İlham Əliyev çıxışında Bəsitçay Dövlət Təbiət Qoruğunun, Tərtərçayın və
bundan sonra Azərbaycan xalqına xidmət edəcək digər çaylarımızın əhəmiyyətindən, görüləcək
bərpa işlərindən danışıb.  

İdman kompleksində, Universitet xəstəxana-
sında təmir işləri davam etdirilmiş, maddi-
texniki təchizat daha da zənginləşdirilmişdir.
Universitetdə Beynəlxalq münasibətlər və hü-
quq, Xarici dillər fakültələri yaradılmış, İqti-
sadiyyat ixtisası üzrə ingilis dilində tədrisə
başlanılmışdır. Ötən il universitet müəllimlərinin
66 elmi əsəri yüksək impakt faktorlu və bey-
nəlxalq nüfuzlu bazalarda nəşr edilmişdir.
Bununla yanaşı, universitetin müxtəlif ixti-
saslarının bazasında yeni mərkəz, laboratoriya
və kabinələr qurulmuş,  “Smart” tələbə kartları
layihəsinin ilk mərhələsi uğurla reallaşdırıl-
mışdır. Ötən il Naxçıvan Dövlət Universitetinin
həyatı üçün ən önəmli yenilik isə Texnologi-
yalar Parkının yaradılması olmuşdur. Elbrus
İsayev yaradılan şəraitə görə kollektiv adından
minnətdarlıq etmiş və bundan sonra da üzər-
lərinə düşən vəzifələri layiqincə yerinə yeti-
rəcəklərinə söz vermişdir. 
    Universitetin İngilis dili müəllimliyi ixtisası
üzrə 3-cü kurs tələbəsi, Prezident təqaüdçüsü
Zübeydə Zeynalova çıxış edərək demişdir:
“Gənc nəslə qayğının ifadəsidir ki, muxtar
respublikada ən müasir maddi-texniki bazaya
və zəngin kitabxanalara malik olan, infor-
masiya texnologiyaları və elektron tədris və-
saitləri ilə təchiz edilmiş ali təhsil müəssisə-
lərində yüksək biliklərə yiyələnirik. Təhsil
sahəsində aparılan islahatlar diyarımızda
gənc lərin daha mükəmməl təhsil almalarına
hesablanıb. Bu uğurları görən bir Azərbaycan
gənci kimi, mən də ali təhsil alıb gələcəkdə
dövlətimə, xalqıma layiqli xidmət etməyi
qarşıma məqsəd qoydum. Orta məktəbi uğurla
başa vurub qəbul imtahanlarında 687 bal top-
layaraq Naxçıvan Dövlət Universitetinə qəbul
olundum və Prezident təqaüdünə layiq gö-
rüldüm. Prezident təqaüdünə layiq görülməyim
isə məsuliyyətimi daha da artırıb. Ali təhsil
almaq üçün İngilis dili müəllimliyi ixtisasını
seçməyimə səbəb burada mükəmməl təhsil
alaraq müəyyən təcrübə topladıqdan sonra
muxtar respublikanın inkişafına öz töhfəmi
verməkdir. Xarici dillər fakültəsinin maddi-
texniki bazası və təhsil infrastrukturu tələblərə
uyğun olaraq zənginləşdirilmişdir”. Zübeydə
Zeynalova göstərilən diqqət və qayğıya görə
universitet tələbələri adından Ali Məclisin
Sədrinə  minnətdarlığını bildirmişdir.
    Naxçıvan Muxtar Respublikası Ali
Məclisinin Sədri Vasif Talıbov Naxçıvan
Dövlət Universitetinin Xarici dillər fakültə-
sinin yeni korpusunun istifadəyə verilməsi
münasibətilə kollektivi təbrik edərək demişdir:
Naxçıvan Dövlət Universiteti böyük inkişaf
yolu keçmişdir. 1967-ci ildə Azərbaycan Pe-

daqoji İnstitutunun Naxçıvan filialı kimi fəa-
liyyətə başlamış, 1972-ci ildə ümummilli
liderimiz Heydər Əliyevin qərarı ilə Naxçı-
vanda Pedaqoji İnstitut yaradılmışdır. 1990-cı
ildə institut Naxçıvan Dövlət Universitetinə
çevrilmiş, pedaqoji profilli dövlət universiteti
kimi fəaliyyətini davam etdirmişdir. Naxçıvan
Dövlət Universitetinin əsas inkişafı müstəqillik
illərinə təsadüf edir. Həmin illər ərzində uni-
versitet səmərəli fəaliyyət göstərmiş, Azər-
baycan təhsilində xüsusi yeri olan nailiyyətlər
əldə etmiş, pedaqoji profilli universitetdən
klassik universitetə çevrilmişdir. 
    Ali Məclisin Sədri demişdir: Naxçıvan
Dövlət Universiteti Azərbaycanda ilk klassik

universitetdir ki, o da zamanın tələbinə görə
yaradılmışdır. Azərbaycan Respublikasının
Konstitusiyasında Naxçıvanın muxtar dövlət
statusu təsdiq olunmuşdur. Ona görə də muxtar
respublikanın dövlət orqanlarında, eləcə də
digər sahələrdə kadrlara ehtiyac yaranmışdı.
Həmin dövrdə kadr təminatını həyata keçirmək
üçün Naxçıvan Dövlət Universitetindəki ixti-
saslar yetərli deyildi. Yeni ixtisasların yara-
dılması zərurətə çevrilsə də, müəllim çatış-
mazlığı vardı. Bu gün isə Naxçıvan Dövlət
Universitetinin kadrlarının əksəriyyəti uni-
versitetin öz məzunlarıdır. Əgər o vaxt uni-
versitetdə 9-10 ixtisas fəaliyyət göstərirdisə,
bu gün 63 ixtisas üzrə bakalavr, 76 ixtisas
üzrə isə magistratura təhsili verilir. O dövrdə
universitetdə oxuyan bütün tələbələrin sayı
1200-ə çatmırdısa, bu gün təkcə mindən artıq
xarici tələbə təhsil alır. Bütün bunlar böyük
zəhmət hesabına reallaşıb. Bu nailiyyətlərin
qazanılmasında Naxçıvan Dövlət Universite-

tinin kollektivinin xüsusi payı vardır.
    Ali Məclisin Sədri qazanılan nailiyyətlərdə
əməyi olanlara təşəkkür edərək demişdir:
Vaxtilə Naxçıvan Dövlət Universiteti Azər-
baycan universitetləri içərisində axırdan 2-ci
yerdə idisə, bu gün universitet ölkə universi-
tetləri arasında ilk yerlərdədir. Universitetin
məzunları həm dövlət quruculuğunda, həm
də ölkəmizin müdafiəsində, təhlükəsizliyində,
iqtisadiyyatının inkişafında, bir sözlə, bütün
sahələrdə fəaliyyət göstərirlər. Klassik uni-
versitetin yaradılmasının əsas səbəblərindən
biri də muxtar respublikanın tələbatını ödə-
məklə yanaşı, eyni zamanda beynəlxalq
əməkdaş lığı inkişaf etdirməkdir. Hazırda Nax-

çıvan Dövlət Universitetinin dünyanın 100-ə
yaxın universiteti ilə əlaqəsi vardır. Bütün
bunlar yalnız muxtar respublikanın deyil, bü-
tövlükdə ölkəmizin inkişafına töhfə verir. 
    “Ali təhsilli gənclər ölkənin gələcək qu-
rucularıdır. Onlar necə yetişdirilərsə, necə
təhsil və tərbiyə alarsa, ölkənin gələcəyi də
o cür olacaqdır”, – deyən Ali Məclisin Sədri
bildirmişdir ki, ötən dövrdə universitetdə
geniş quruculuq işləri aparılmış, hər fakültə
üçün ayrıca tədris korpusları istifadəyə ve-
rilmişdir. Vaxtilə bir binada 3, yaxud 4 fakültə
yerləşirdi. Lakin bu gün hər fakültənin öz
binası vardır. Yeni laboratoriyalar və araşdırma
mərkəzləri yaradılıb. Müasir infrastruktur və
keyfiyyətli tədris isə yerli tələbələrlə yanaşı,
xarici ölkələrdən olan tələbələrin də univer-
sitetə marağını artırmışdır. Bu gün Naxçıvan
Dövlət Universiteti Azərbaycan universitetləri
içərisində təhsil alan xarici tələbələrin sayına
görə irəlidədir. 

    Ali Məclisin Sədri demişdir: Universitetdə
tədris olunan 63 ixtisasdan 7-si bu gün isti-
fadəyə verilən Xarici dillər fakültəsindədir.
Bu ixtisasların yaradılması qarşıda duran
məqsəd idi. Lakin müəllim çatışmazlığı var
idi. O dövrdə başqa ölkələrdən müəllimlər
dəvət olunaraq tədris quruldu. Bu gün artıq
Naxçıvan Dövlət Universitetinin Xarici dillər
fakültəsinin müəllimləri yerli mütəxəssislərdir.
Ümummilli liderimiz Heydər Əliyev XXI
əsr, üçüncü minillik münasibətilə Azərbaycan
xalqına müraciətində deyirdi ki, “Yönümüz
Şərqə olsa da, yolumuz Qərbə olmalıdır”.
Bu o deməkdir ki, biz şərqli olsaq da, qərbə
doğru da getməli, Avropa təhsilini mənim-
səməliyik. Bunun üçün isə dil bilmək lazımdır.
Bu fakültənin yaradılmasında əsas məqsəd
gənclərə xarici dillərin öyrədilməsi və onları
dünyanın aparıcı universitetlərində təhsil al-
mağa hazırlamaq idi. Bu gün 300-dən çox
naxçıvanlı gənc xarici ölkələrdə təhsil alır.
Onlar yaxşı mütəxəssis kimi geri dönəcək, bi-
liklərini ölkəmizin inkişafına sərf edəcəklər.
Ötən dövrdə Xarici dillər fakültəsinin 1400-dən
çox məzunu olmuşdur. Onlar bu gün res-
publikamızda və xarici ölkələrdə çalışır,
ölkə mizin inkişafına töhfələrini verirlər. Fa-
kültədə 12 elektron lövhə, 7 proyektor, in-
ternetə qoşulmuş 112 kompüter istifadəyə
verilir. Bu da bəzi universitetlərdə tətbiq
olunan yeni texnologiyalardan artıqdır. 
    Ali Məclisin Sədri demişdir: Naxçıvan
Dövlət Universitetinin qısa zaman ərzində
keçdiyi yola nəzər saldıq. Bu, zaman baxı-
mından qısa olsa da, görülmüş işlər böyük
bir dövrə sığar. Vaxtilə ölkənin çətin bir döv-
ründə muxtar respublikada ilk işlərə Naxçıvan
Dövlət Universitetində başlandı. Yeni korpus
tikildi, fakültələr yaradıldı, lazımi avadan-
lıqlarla təmin olundu. Bu gün isə onun bəh-
rəsini görürük. Muxtar respublikanın kadr
təminatında bu universitetin xüsusi rolu
vardır. Universitet bundan sonra da fəaliyyətini
uğurla davam etdirməlidir. Kollektivin qar-
şısında duran əsas vəzifə tədrisi düzgün təşkil
etməkdən, gənclərə xarici dilləri yaxşı mə-
nimsətməkdən və onları mütəxəssis kimi
hazır lamaqdan ibarətdir. Müdriklər deyirlər
ki, bir ölkənin gələcəyini bilmək istəyirsənsə,
onun gəncliyinə nəzər sal. Bu gün ölkəmizdə
gənclər hansı səviyyədə yetişdirilirsə, gələcək
də o cür olacaqdır.
    Həmin gün Ali Məclisin Sədri universitetin
rektorluq binasının layihələndirilməsi və
“Universitet” televiziyasının muxtar respub-
lika üzrə yayımının təmin olunması barədə
tapşırıqlar vermişdir.

    Fevralın 15-də Naxçıvan Muxtar Respub-
likası Ali Məclisinin Sədri Vasif Talıbov
Naxçıvan Dövlət Universitetində yeni yara-
dılmış mərkəz, kabinə və laboratoriyalara
baxmışdır. 
    Bildirilmişdir ki, Ali Məclis Sədrinin tap-
şırığı ilə Beynəlxalq münasibətlər və hüquq
fakültəsində “Diplomatiya mərkəzi” və “Kri-
minalistika” laboratoriyası, Pedaqoji fakültədə
“Texnologiya mərkəzi” və “Atıcılıq mərkəzi”,
Memarlıq və mühəndislik fakültəsində “Ro-
bototexnika” laboratoriyası, Tibb fakültəsində
“Əczaçılıq Simulyasiya” kabinəsi və Sosial
Xidmət Mərkəzində “Yaşıl əczaxana” yara-
dılmışdır.  
    “Əczaxana Simulyasiya” kabinəsi Azər-
baycanda bu adda ilk dəfə təşkil olunmuşdur.
Burada farmakologiya, əczaçılıq işinin təşkili
və digər fənlərin tədrisində əyani vəsaitlərlə
birbaşa işləmə və simulyasiyalar vasitəsilə

peşə bacarıqlarının formalaşdırılması həyata
keçirilir.  Əczaxana modelində qurulan kabi-
nədə dərman maddələrinin, dərman prepa-
ratlarının və tibbi ləvazimatların saxlanılması,
dərmanların hazırlanması və təqdim olunma
üsulları tələbələrə əyani şəkildə nümayiş olu-
nur. Həmçinin həkimlər tərəfindən yazılan
resept nüsxələrinin qəbulu, dərman preparat-
larının verilməsi,  onların istifadə qaydalarının
izah edilməsi işləri aparılır. Kabinədə tələbələrə
dərmanların rəflərə farmakoloji qruplara
uyğun düzülüşü qaydaları, saxlanılması şəraiti
öyrədilir. “Stomatoloji Simulyasiya” kabinəsi
də bu ixtisas üzrə tədrisin yüksək səviyyədə
qurulmasına xidmət edir. 
    Məlumat verilmişdir ki, Azərbaycan ali
təhsil ocaqları arasında bir ilk olan diplomatiya
mərkəzi müasir təhsil infrastrukturu kom-
ponenti kimi xüsusi əhəmiyyətə malikdir.

Naxçıvan Dövlət Universitetində yeni mərkəz, 
kabinə və laboratoriyalar yaradılıb

Ardı 3-cü səhifədə

  “Naxçıvan” Universitetində
Pedaqoji və Xarici dillər fakül-
tələrinin əyani şöbə üzrə tələ-
bələrinin 2020-2021-ci tədris ili-
nin ikinci yarısında  keçəcəkləri
pedaqoji təcrübəyə həsr edilmiş
başlanğıc konfransı keçirilib.

    Konfransı universitetin rektoru,
dosent Nurlana Əliyeva açaraq pe-
daqoji təcrübənin ali və orta təhsil

müəssisələri arasın-
da əməkdaşlığın in-
kişafına müsbət tə-
sirindən, tələbələrin
pedaqoji ustalıqlara
yiyələnmələri ba-
xımından əhəmiy-
yətindən danışıb. 

Rektor təcrübi dərslər zamanı in-
formasiya-kommunikasiya vasitələ-
rindən istifadənin, elmi-kütləvi, mə-
dəni tədbirlərin keçirilməsinin zəru-
riliyini qeyd edərək bildirib ki, tələ-
bələr və təcrübə rəhbərləri pedaqoji
təcrübə dövrünə məsuliyyətlə ya-
naşmalı və bu dövrü yüksək göstəri-
cilərlə başa vurmağa çalışmalıdırlar.
    Konfransda Naxçıvan Muxtar

Respublikasının Təhsil naziri Rəh-
man Məmmədov çıxış edərək mux-
tar respublikanın ali və orta ixtisas
təhsili müəssisələrində gənclərin
ixtisaslı kadr kimi formalaşması
üçün yaradılan şəraitdən danışıb.
Bildirib ki, “Naxçıvan” Universi-
tetində yaradılan müasir təhsil və
yüksək sosial-məişət şəraitinin nə-
ticəsidir ki, ötən il məzunlardan
166-sı ixtisas seçimi zamanı “Nax-
çıvan” Universitetini seçmişdir. Hə-
min 166 abituriyentdən 83-ü peda-
qoji profilli ixtisaslarda təhsil alır. 
    Qeyd olunub ki, bu günədək
Naxçıvan Muxtar Respublikası Döv-
lət İmtahan Mərkəzi tərəfindən ke-
çirilən müsabiqələrdə “Naxçıvan”

Universitetinin, ümumilikdə, 40
məzunu yüksək nəticə göstərərək
işlə təmin olunub. Bununla yanaşı,
vakant vəzifələrə işə qəbul üçün
keçirilən imtahanların nəticələrinə
uyğun olaraq universitetin  8 məzunu
ümumtəhsil məktəblərində müxtəlif
vəzifələrə təyin olunub. 
    Nazir müasir tədris metodları
üzərində qurulan STEAM təlim
metodunun tətbiqindən danışıb. 
    Diqqətə çatdırılıb ki, 16 fevral-
5 aprel 2021-ci il tarixlərdə Heydər
Əliyev adına tam orta məktəbdə,
Naxçıvan şəhər 11, 12 və 15 nömrəli
tam orta məktəblərdə 182 tələbə
pedaqoji təcrübədə olacaqdır. Pe-
daqoji təcrübə tələbələrin aldıqları

nəzəri bilikləri tətbiq etmələri və
pedaqoji prosesi əyani şəkildə öy-
rənmələri baxımından mühüm əhə-
miyyət kəsb edir. Tələbələr təcrübə
keçdikləri müddət ərzində pedaqoji
prosesi mənimsəmə və pedaqoji
mühitə uyğunlaşma imkanı əldə
edirlər. Təhsil Nazirliyi tərəfindən
onların yüksək səviyyədə praktik
iş qabiliyyətinə yiyələnmələri diq-
qətdə saxlanılacaq, təcrübə döv-
ründə tələbələrin təcrübə keçdikləri
orta məktəblərdə açıq dərsləri təşkil
olunacaqdır. 
    Sonra çıxışlar olub. “Müəllimlik
peşəsinin xüsusiyyətləri” mövzu-
sunda slayd nümayiş etdirilib. 
    Sonda   Naxçıvan Muxtar Res-
publikası Təhsil Nazirliyi tərəfindən
universitetə dərslik və metodik və-
saitlər hədiyyə olunub.

Seyfur HAcıMuRAdov

Pedaqoji təcrübənin başlanğıc konfransı 
keçirilib

Mərkəzin yaradılmasında əsas məqsəd uni-
versitetdə beynəlxalq münasibətlər üzrə
yüksək ixtisaslı kadr hazırlığı sahəsində tədris
prosesinin informasiya-metodik təminatını
təkmilləşdirmək, onun səmərəliliyini və key-
fiyyətini yüksəltməkdən ibarətdir. Diplomatiya

mərkəzi tələbə, magistrant və doktorantlar,
habelə müəllimlər və mütəxəssislər, ümu-
miyyətlə, beynəlxalq münasibətlər, diplo-
matiya, beynəlxalq siyasət və tədqiqatçılar
üçün nəzərdə tutulmuşdur. Ənənəvi tədris
və təlim vasitələri ilə yanaşı, mərkəz ən
müasir informasiya texnologiyaları vasitələrilə
də təmin edilmişdir. Mərkəzdə elektron lövhə,
polikam kamera, masaüstü mikrofonlar, səs-
gücləndiricilər və digər elektron avadanlıqlar
quraşdırılmışdır. 
    Ali Məclisin Sədri universitet əməkdaş-
larının müxtəlif elmi jurnallarda dərc olunan
məqalələrindən ibarət sərgiyə baxmışdır.
    Beynəlxalq münasibətlər və hüquq fakül-
təsinin Məhkəmə ekspertizası və kriminalistika
laboratoriyası məhkəmə ekspertizası və kri-
minalistika fənlərinin tədrisini və beynəlxalq
təhsil standartının müddəalarını yüksək sə-
viyyədə həyata keçirmək üçündür. Labora-
toriyanın əsas vəzifəsi təcrübi məşğələlərin
səmərəliliyini artırmaq, nəzəri bilikləri möh-
kəmləndirmək və tələbələrin praktik olaraq
bacarıq və vərdişlərinin formalaşmasında
baza rolunu oynamaqdır. Burada tələbələrə
izlərlə işləmək, texniki və məhkəmə alətlə-
rindən düzgün istifadə və davranma vərdişləri
aşılanır, habelə onların istintaq hərəkətlərinin
həyata keçirilməsində bilik və bacarıqları
inkişaf etdirilir. Laboratoriyada tədqiqat ob-

yektini və hər hansı predmeti 50 dəfəyədək
böyütmə imkanı olan steromikroskop, əl və
barmaq izlərini aşkarlamaq üçün xüsusi va-
sitələr, müxtəlif ölçülü və müxtəlif təyinatlı
böyüdücü zərrəbinlər, kəskin iyli maddələrlə
işləmək üçün respiratorlar, 150 millimetr

müxtəlif formalı obyektlərin dəqiq ölçülməsi
üçün istifadə edilən digital ştangenpərgar,
Lyuminensiya karandaşı, ultra bənövşəyi lam-
pa, əlcəklər və ayaq izlərinin götürülməsini
təmin edən gips və əyani vəsaitlər, digər
əşya və materiallar vardır.
     Ali Məclisin Sədri kriminalistika ilə bağlı

xarici ədəbiyyat nümunələrinin tərcümə olunaraq
istifadə olunması ilə bağlı tapşırıq vermişdir. 

    Ali Məclisin Sədri Pedaqoji fakültədə ya-
radılan “Atıcılıq Mərkəzi”nə və “Texnologiya
Mərkəzi”nə də baxmışdır. Texnologiya Mər-
kəzində Kulinariya, Toxuculuq və Tikiş tex-
nologiyaları kabinələri, metal və ağac emalı
üzrə emalatxana vardır. Burada tələbələrin
əl vərdişlərinin təkmilləşdirilməsi üçün hər-
tərəfli şərait yaradılmışdır.
    “Yaşıl əczaxana” universitetin Tibb fakül-
təsinin Əczaçılıq, Fitoterapiya və Biokimya
laboratoriyalarında aparılan tədqiqatlar əsasında
apiterapiyaya və fitoterapiyaya əsaslanan və
tamamilə yerli təbii məhsullar əsasında təşkil

olunmuşdur. “Yaşıl əczaxana”nın yaradılma-
sında əsas məqsəd yerli məhsulların tədqiqi

fonunda elmi və alternativ tibbə əsaslanan
müxtəlif müalicəvi vasitələrin istehsalı, tanı-
dılması və satışının təşkil olunmasıdır. Burada
apiterapiyaya əsaslanan 15 adda məhsul, 40
və 250 qramlıq qablarda qablaşdırılmış təbii
Naxçıvan balı, arı vərəmumu spreyi, vərəmum
ekstraktından hazırlanan 10, 15 və 20 faizli
damlalıqlar, çiçək tozcuğu, 5 adda müxtəlif
bitkilərin maye çıxarışları, 3 adda efir yağı,
universitetin Əczaçılıq ixtisası üzrə təhsil
alan tələbələri tərəfindən hazırlanan 5 adda
kimyəvi preparatlar və digər məhsullar vardır. 
    Bildirilmişdir ki, “Robototexnika” labo-

ratoriyasının yaradılmasında məqsəd tələbə-
lərin  nəzəri biliklərinin praktik olaraq həyata
keçirilməsidir. Burada tələbələr sərbəst işlərini,
kurs işi və layihələrini hazırlamaq üçün bilik
və bacarıqlarını inkişaf etdirirlər. “Startap”
layihələrinin həyata keçirilməsi üçün də
burada hərtərəfli şərait yaradılmışdır. Təyin
olunmuş layihələr əsasında tələbələrə pro -
qramlaşdırma və elektronika üzrə kurslar
təşkil olunur.
    Ali Məclisin Sədrinə tələbələrin əl işlə-
rindən ibarət “Ağıllı ev”, “Sürücüsüz avto-
mobil”, “Sensorlu təmizlik qutusu” adlı və
digər layihələr təqdim olunmuşdur.   
     Ali Məclisin Sədri muxtar respublikada
yeni texnologiyaların tətbiqinin genişləndiyini
bildirmiş, bu sahədə yerli mütəxəssislərin, xü-
susilə də proqram təminatçılarının yetişməsinin
vacibliyini qeyd etmiş, yeni yaradılan mərkəz,
kabinə və laboratoriyalardan düzgün istifadə
olunması barədə tapşırıqlar vermişdir.

Naxçıvan Muxtar Respublikası

Ali Məclisinin mətbuat xidməti

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Güntac Şahməmmədli
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.
7

Tiraj: 1500. Sifariş № 141Baş redaktor:
MEHRİBAN SULTANOVA

İtmişdir
Əliyev Orxan Rafiq oğlunun adına olan

0200245042 nömrəli VÖEN itdiyindən etibarsız
sayılır.

***
Naxçıvan şəhəri, Şahtaxtinski küçəsi, döngə 3,

ev 2-də yaşamış Hüseynəliyev Hüseynəli Həsənalı
oğlunun adına olan 1123 inventar nömrəli texniki

pasport itdiyindən etibarsız sayılır.
***

Naxçıvan şəhəri, 35-ci məhəllə, 58a ünvanında
Məmmədov Kərim Bilal oğlunun adına olan 5719
inventar nömrəli texniki pasport və MH-0004324
seriya nömrəli çıxarış itdiyindən etibarsız sayılır. 

*** 
Əsgərov Elyar Əkbər oğlunun adına olan

sürücü lük vəsiqəsi itdiyindən etibarsız sayılır. 

Sıra 
№ 

Hərraca çıxarılacaq əmlak
Əmlakın hüquqi 

ünvanı

Əmlakın 
15 faiz  
güzəştli

satış qiyməti
(manat)

İlkin satış 
qiymətinin 

5 faiz həcmində 
hesablanmış

behin məbləği
(manat)

1. 2799 kvadratmetr torpaq sahəsində yerləşən, 2 mərtə-
bəli 9 otaqlı, 517,83 kvadratmetr ümumi, 238,45
kvadratmetr yaşayış, 279,38 kvadratmetr yardımçı
 sahədən ibarət fərdi yaşayış evi

Culfa rayonu,
Kırna kəndi

162.338.95 9.549.35

2. 5400 kvadratmetr torpaq sahəsində yerləşən ümumi
sahəsi 2505,05 kvadratmetr olan qeyri-yaşayış binası

Culfa rayonu,
Kırna kəndi

262.100.90 15.417.70

3. 600 kvadratmetr torpaq sahəsində yerləşən 2 mərtə-
bəli, 6 otaqlı, 312,42 kvadratmetr ümumi, 114,47
kvadratmetr yaşayış, 197,95 kvadratmetr yardımçı sa-
hədən ibarət fərdi yaşayış evi

Naxçıvan şəhəri,
A.Zamanov küçəsi,

ev 54
169.654.05 9.979.65

Hərracda qanunvericiliyə müvafiq olaraq alıcı hesab edilən, sifarişi və digər zəruri sənədləri təqdim etmiş hüquqi və
fiziki şəxslər iştirak edə bilərlər. Hərraca çıxarılan  əmlakın  ilkin satış qiymətinin 5 faiz  məbləğində beh  Mərkəzi
Bankın  Naxçıvan Muxtar Respublikası İdarəsindəki İcra Məmurlarının Xüsusi  Vəsaitlər Fonduna  2 mart 2021-ci il
tarixədək ödənilməlidir.

Hərraclarda iştiraka görə hərrac iştirakçılarından qanunvericilikdə müəyyən edilmiş iştirak haqqı Mərkəzi Bankın
Naxçıvan Muxtar Respublikası İdarəsindəki  AZ21NABZ12360100000000005944  nömrəli hesabına köçürülür.

Sifarişlər Naxçıvan Muxtar Respublikası Auksion Mərkəzində (Atatürk 42) qəbul olunacaqdır. Məlumat dərc olun-
duğu vaxtdan auksionda iştirak etmək arzusunda olan hüquqi və fiziki şəxslər satışa çıxarılan əmlakların sənədləri ilə
Naxçıvan Muxtar Respublikası Auksion  Mərkəzində tanış ola bilərlər.

Auksionda iştirak etmək üçün  aşağıdakı sənədlər təqdim olunur:
- Naxçıvan Muxtar Respublikası  Auksion  Mərkəzi tərəfindən təsdiq edilmiş formada sifariş;

- ödəniləcək behin qəbzi;

- hüquqi şəxslər üçün təsis sənədlərinin müəyyən olunmuş qaydada  təsdiq edilmiş surəti;

- fiziki şəxslər üçün  şəxsiyyəti  təsdiq edən sənədin surəti.

Hərrac 5 mart  2021-ci il tarixdə saat 1100-da Naxçıvan Muxtar Respublikası Auksion Mərkəzində keçiriləcək. Əlavə
məlumatı Auksion Mərkəzindən ala bilərsiniz.

Əlaqə telefonu: 545-01-38

Naxçıvan Muxtar Respublikası Auksion Mərkəzi  tərəfindən 
5 mart 2021-ci il tarixdə 15 faiz güzəştli satışla açıq hərraca çıxarılacaq 

əmlaklar haqqında məlumat

    Ancaq bir cəhəti xatırladım: keçən
ilin sentyabrında yazmışdım ki, Nax-
çıvan Muxtar Respublikasında tə-
nəzzül yoxdur, əksinə, səkkiz ayda
0,7 faiz çox ÜDM istehsal edilib.
Qeyd olunan ilin yanvar-avqust ayları
ərzində muxtar respublikada 1 mil-
yard 840 milyon 976 min manat
həcmində ÜDM istehsal edilmişdi
ki, bu rəqəm 2019-cu ilin eyni dövrü
ilə müqayisədə 0,7 faiz çox idi. Yəni
pandemiya Naxçıvan iqtisadiyyatını
buxovlaya bilməmişdi.
    Bunu 2020-ci ilin yekunları da
təsdiqlədi. Belə ki, keçən ilin son
statistikasına əsasən ölkəmizin sö-
zügedən bölgəsində ÜDM istehsalı
2 milyard 907 milyon 810 min 500
manat təşkil etməklə 1,1 faiz artıb.

ÜDM-in adambaşına düşən həcmi
isə əvvəlki ilə nisbətən 1,8 faiz ar-
taraq 6310,4 manat olub. Sənaye
məhsulu 1,4 faiz, əsas kapitala yö-
nəldilən vəsaitlər 1,1, kənd təsər-
rüfatı məhsulları istehsalı 4,6, in-
formasiya və rabitə xidmətləri 5,2,
xarici ticarət dövriyyəsi isə 2,8 faiz
artıb. Bəs bu, necə baş verib və
qeyd olunan rəqəmləri necə izah
etmək olar?
    Naxçıvan Muxtar Respublika-
sında son illər ərzində əldə olunan
inkişaf, sosial-iqtisadi və xüsusən
də sənaye sahəsində atılan böyük
və uğurlu addımlar, əslində, həmişə
nəzərə çarpıb. Xüsusən də özəl sek-
torun inkişafına, sahibkarlıq fəa-
liyyətinin genişlənməsinə ciddi diq-

qət yetirilməsi, sənaye məhsulları
istehsalı sahəsində sahibkarlıq tə-
şəbbüslərinin və fəaliyyətinin də-
yərləndirildiyi heç vaxt diqqətdən
yayınmayıb. Odur ki, Azərbaycanda
qeyri-neft sektorunun inkişafı ən
sürətli şəkildə həmişə burada tə-
şəkkül tapıb və tapmaqda da davam
edir.
    Ümumiyyətlə, muxtar respubli-
kada həyata keçirilən uğurlu iqtisadi
siyasət sənayeləşməni daim sürət-
ləndirib, rəqabətqabiliyyətli, ixrac
yönümlü məhsullar istehsal edən
müəssisələrin yaranması fasiləsiz
xarakter daşımışdı. Keçən il sənaye
məhsulu istehsalının 95,7 faizi mal-
ların, 4,3 faizi isə xidmətlərin payına
düşüb ki, istehsal olunan sənaye
məhsulunda özəl bölmənin payı
93,4 faiz təşkil etməklə ölkənin
digər iqtisadi rayonları ilə müqayi-
sədə Naxçıvanı qeyd olunan göstə-
riciyə görə də ən yüksək pilləyə
qaldırıb.
    Qısa desəm, özəl mülkiyyətin
genişləndirilməsi və sərmayə qo-
yuluşu – bax bu iki xətt bir-birindən
asılı və bir-birini tamamlamaqla
həyata keçirilməkdədir ki, artımı
təmin edən də odur. 2020-ci ildə
bütün maliyyə mənbələrindən əsas
kapitala 1 milyard 41 milyon 17
min manatdan artıq vəsait yönəldilib
ki, bu da əvvəlki ildəki göstəricidən
1,1 faiz çox deməkdir. Bu göstərici
üzrə də Naxçıvan Muxtar Respub-
likası ölkənin digər iqtisadi rayonları

ilə müqayisədə birincidir.
    Kənd təsərrüfatı sahəsində də
vəziyyət eynidir. Keçən il əvvəlki
ilə nisbətən 4,6 faiz çox, yəni 537
milyon 584 min manatlıq aqrar
məhsul istehsal olunub ki, nəticədə,
103 milyon 158 min ABŞ dolları
dəyərində kənd təsərrüfatı, o cüm-
lədən meyvə və tərəvəz məhsulları
ixrac edilib.
    Azərbaycan tam olaraq postpan-
demiya dövrünə keçmək, pande-
miyasız mərhələdə yaşamaq üçün
hələ təzəlikcə addımlar atır. Düzdür,
dövlətimizin milyardlarla manat iq-
tisadi itkilərə yol verməsinə bax-
mayaraq, makroiqtisadi vəziyyət
sarsılmadı, yenə möhkəm xarakter
daşıyır. Ancaq bunda məhz Naxçı-
van kimi bölgələrdə bayaqdan sa-
daladığım məqamlara əsasən iqtisadi
fəallığın passivliyə uğramaması
kimi çox mühüm bir amilin rolu və
təsiri vardır ki, bu mütləq qiymət-
ləndirilməlidir.
    Naxçıvan ölkəmizin iqtisadiyyatı
üçün hələ çox böyük rol oynaya
bilər və oynayacaq da... Buna əlavə
olaraq Ermənistanın kapitulyasiya-
sına dair 10 noyabr 2020-ci il tarixdə
imzalanan razılaşma da əsas yara-
dacaq. Həmin razılaşmanın 9-cu
bəndinə əsasən bölgədəki bütün iq-
tisadi, nəqliyyat əlaqələri bərpa edi-
ləcək. Azərbaycanın ayrılmaz hissəsi
olan Naxçıvan Muxtar Respublikası
ilə qərb rayonları arasında vətən-
daşların, nəqliyyat vasitələrinin və

yüklərin hər iki istiqamətdə ma-
neəsiz hərəkəti üçün təhlükəsizliyə
zəmanət veriləcək. Azərbaycan-
Naxçıvan yerüstü əlaqəsinin təmin
olunması isə təkcə Azərbaycanın
deyil, bütövlükdə, region, Cənubi
Qafqaz bölgəsinin iqtisadi inkişafı
üçün böyük bir təkana çevriləcək.
    Naxçıvanın Türkiyə ilə sərhəd
olduğunu nəzərə alsaq, Avropaya
Gürcüstanla yox, avtomotik olaraq
həm də digər yolla çıxa biləcəyik,
bununla da uzun illərdir, haqqında
danışdığımız Böyük İpək Yolunun
yeni qolu açılacaq.
    Sözün qısası, Naxçıvan məlum
səbəblər üzündən dünya və Azər-
baycan iqtisadiyyatını ağuşuna alan
və tənəzzül amilinin məhz qaçılmaz
xarakter daşıdığı – keçənilki böh-
randan və ağır durumdan “yağmur-
dan islanmamış” kimi çıxıb. Bu isə
çox qeyri-adi hadisə olaraq qiy-
mətləndirilməlidir. O baxımdan ki
2020-ci ilin böyük bir dövrü ərzində
bu bölgə ilə əlaqə saxladığımız ye-
ganə vasitə olan, hətta hava nəq-
liyyatı vasitəsinin də fəaliyyəti da-
yandırılmışdır. Odur ki, hesab edi-
rəm, bu bölgəmizin ölkəmizin əsas
ərazisi ilə qurudan da əlaqəsi əgər
tezliklə təşəkkül taparsa, o zaman
Naxçıvan həm də, bütövlükdə, ölkə
iqtisadiyyatının inkişafı üçün dray-
verə çevriləcək.

                         Pərviz HEYdƏRov

12 fevral 2021-ci il

Pandemiya yağışında islanmayan Naxçıvan: 
Muxtar respublikanın iqtisadiyyatı artım göstərir – TƏHLİL

    Keçən il dünya və Azərbaycan iqtisadiyyatı üçün çox ağır il oldu,
ölkəmiz 4,3 faiz gerilədi. Hətta daha çox tənəzzül edəcəyimiz gözlənilirdi,
amma buna bir neçə amil imkan vermədi. Birincisi, Prezident cənab
İlham Əliyev başda olmaqla hökumətin pandemiyanın təsirinin mini-
muma endirilməsi və həm insanların sağlamlığını mümkün səviyyədə
qorumaq, həm də iqtisadiyyatın təhlükəsizliyini təmin etmək baxımından
çox böyük hazırlıq nümayiş etdirməsi, ikincisi isə xarici təsirlərin də
sonradan yumşalması.

    Naxçıvan Muxtar Res-

publikasında ənənə halını

almış “Nağdsız ödəyin,

hədiyyə qazanın!” adlı

həvəsləndirici tədbirin on

dördüncü tirajının qalib-

ləri müəyyənləşib. 1 iyul

2020-ci il tarixdən 1 yan-

var 2021-ci il tarixədək

daha çox nağdsız ödənişlər edən

muxtar respublika sakinləri bu ti-

rajın nəticələrinə görə qiymətli hə-

diyyələrlə mükafatlandırılıblar.

    Naxçıvan Biznes Mərkəzində
hədiyyələrin təqdim olunması ilə
əlaqədar keçirilən tədbirdə Nax-
çıvan Muxtar Respublikası Dövlət
Vergi Xidmətinin rəis müavini,
baş vergi xidməti müşaviri Fərrux
Əkbərov çıxış edərək bildirib ki,
görülmüş işlərin nəticəsi olaraq
nağdsız ödənişlərin əsas vasitələ-
rindən olan POS-terminal aparat-
larının sayı muxtar respublika üzrə
1 fevral  2021-ci il tarixə 1417-yə
çatdırılıb.
    Mərkəzi Bankın Naxçıvan Mux-
tar Respublikası İdarəsinin sədr
müavini Orxan Abdullayev qeyd
edib ki, müasir dövrün aktual iqtisadi
istiqamətlərindən biri məhz nağdsız
ödəniş sisteminin inkişaf etdirilmə-
sidir. Nağdsız ödənişlərə marağın
gündən-günə artması statistik rə-
qəmlərdə də müşahidə olunur.  
    Naxçıvan Muxtar Respublikası
Dövlət Vergi Xidmətinin Vergi nə-
zarəti tədbirlərinin təhlili şöbəsinin
rəisi Rəşad Əliyev çıxışında nəzərə
çatdırıb ki, 1-ci meyar  üzrə 400
manatdan 701 manatadək nağdsız

əməliyyat aparan şəxslərə təqdim
olunacaq hədiyyələrin dəyəri 30-50
manat arasında müəyyən olunmuşdur
ki, bu meyarda muxtar respublika
üzrə 214, o cümlədən Naxçıvan şə-
həri üzrə üzrə 40 şəxs hədiyyə qa-
zanmışdır. 2-ci meyar üzrə 701 ma-
natdan 1001 manatadək nağdsız
əməliyyat aparan şəxslərə təqdim
olunacaq hədiyyələrin dəyəri 50-70
manat arasında müəyyən olunmuşdur
ki, bu meyarda da muxtar respublika
üzrə 126, o cümlədən Naxçıvan şə-
həri üzrə 20 şəxs hədiyyə qazan-
mışdır. 3-cü meyar üzrə 1001 ma-
natdan çox nağdsız əməliyat aparan
şəxslərə təqdim olunacaq hədiyyə-
lərin dəyəri 70-90 manat arasında
müəyyən olunmuşdur ki, bu meyarda
da muxtar respublika üzrə 102, o
cümlədən Naxçıvan şəhəri üzrə 22
şəxs hədiyyə qazanmışdır. “Nağdsız
ödəyin, hədiyyə qazanın!” adlı hə-
vəsləndirici tədbirin 14-cü tirajında
442 şəxsə 25 min manat dəyərində
hədiyyələr təqdim olunub.
    Qeyd edək ki, oxşar tədbirlər
Naxçıvan şəhəri ilə yanaşı, muxtar
respublikamızın rayonlarında da
keçirilib. Bütün qaliblərə mükafatlar
təqdim edilib. 

- Əli cABBARov

“Nağdsız ödəyin, hədiyyə qazanın!” 
tədbirinin qalibləri mükafatlandırılıb

    “Naxçıvan Muxtar Respublika
Xəstəxanası” publik hüquqi şəxsində
yaradılmış həkim briqadası tərəfindən
Vətən müharibəsində iştirak edən
və yaralanan hərbçilərimizin müa-
licəsi, onlara səhiyyə xidmətinin
göstərilməsi davam etdirilir.

Növbəti humanitar tibbi aksiya

fevralın 14-də Babək rayonunda
təşkil olunub.
    Aksiyada xəstəxananın 12 ixti-
saslı həkim, 2 tibb bacısı və labo-
rantdan ibarət heyəti Qarabağ mü-
haribəsi qazilərinə evlərində tibbi
xidmət göstərib. Onlar rayonun Vay-
xır, Hacıvar, Qahab, Gülşənabad
kənd lərində və Babək şəhərində ya-
şayan 6 nəfər Qarabağ qazisini müx-
təlif müayinələrdən keçirib, tibbi
yardım göstərib, dərman və tibbi
maskalarla təmin edib, müvafiq tə-

yinat və məsləhətlər veriblər. 2 qazi
fizioterapevtik müayinə və müalicə
üçün Naxçıvan Muxtar Respublika
Xəstəxanasına dəvət edilib.
    Qeyd edək ki, Naxçıvan Muxtar
Respublikası Səhiyyə Nazirliyində
şəhid ailələrinə, Vətən müharibəsi
qazilərinə və onların ailə üzvlərinə
göstəriləcək səhiyyə xidmətinin
keyfiyyətinə nəzarətin təmin edil-
məsi üçün komissiya yaradılıb. 

Naxçıvan Muxtar Respublikası

Səhiyyə Nazirliyinin mətbuat xidməti

Qazilərə tibbi xidmət göstərilib


